
Кыргызстан калкынын Демократиялык кодекси (Коомдук Келишим) Кыргыз Республикасындагы демократиялык жарандык мамлекетти куруу жагынан Президент А.А.Акаевдин концептуалдык багыттарына таянуу менен түзүлдү. Анда жарандардын таламдары, алардын укуктары жана эркиндиктери негиздүү болуп саналат. "Кыргызстан - жалпыбыздын үйүбүз" деген концепция реалдуулукка ээ болду жана "Кыргызстан - адам укуктарынын өлкөсү" деген улуттук идея өнүгүүдө. Кыргыз Республикасынын Конституциясынын жаңы редакциясында Кыргызстан калкынын бирдиктүү калкы жөнүндө жобо бекитилген, ал көп сандаган улуттук жана этностук конфессияларды камтыйт.

Адамдын, жаратуучу жарандын укуктарын артыкчылык кылуу менен жарандык коомду курууну андан ары тездетүүгө жана ыңгайлаштырууга, ошондой эле инсандын, үйбүлөнүн адеп-ахлактык табиятын жана жарандык институттарды, ошондой эле мамлекеттик башкаруу структураларын өнүктүрүүгө жетишүү маанилүү. Жарандык жана коомдук уюмдардын ролун жогорулатуу кажет. Жаңы стимулдар жөнүндө, башкача айтканда, калктын өзүнүн жана калк колдогон өкмөттүк эмес коомдук уюмдардын жигердүүлүгүн жогорулатуу жолу менен чыныгы демократиялык коомду куруу жөнүндө демилгелүү камкордук керек. Ушундай уюмдардын бири болуп Демократиялык коопсуздуктун коомдук кеңеши (ОСДБ) саналат, ал Кыргыз Республикасынын Президентинин тиешелүү жарлыктарында каралган укуктарга ээ.

ОСДБ өзүнүн иши менен коомубузда демократиялык принциптерди өнүктүрүүгө реалдуу көмөктөшүүгө, өлкөнүн Конституциясын жана мыйзамдарын, өлкөбүз тааныган адам укуктары жөнүндө эларалык документтерди жетекчиликке алуу менен адамдын укуктарын жана эркиндиктерин коргоого, ошондой эле элдин салттарында жана үрп адаттарында сакталган, тарыхый жактан түзүлгөн пайдалуу адеп-ахлактык негиздерди пайдаланууга ниеттенет.

ОСДБнын калыптанышынын башталгыч этабында негизги көңүл Кыргызстан калкынын Демократиялык кодексин калыптандырууга бөлүнгөн. ОСДБнын чектеринде, биринчи кезекте Кыргыз Республикасынын Улуттук илимдер академиясынын президиумунун мүчөсү, Философия жана укук институтунун директору профессор О.А.Тогусаков жетектеген атайын топ, башында А.А.Сабиров (президиумдун мүчөсү) турган Жогорку Кеңештин Мыйзам чыгаруу жыйынынын депутаттарынын тобу жана ОСДБнын катчысы Р.В.Денисов кодекстин бир нече вариантын түзгөн болчу.

Кодекстин концепциясынын долбоору жалпыга маалымдоо каражаттарына кыргыз жана орус тилдеринде жарыяланган жана талкууланган. Документтин акыркы вариантын түзүү учурунда талкуу процессиндеги жарандардын, уюмдардын, башкаруучу структуралардын басмасөзгө жарыяланган сунуштары жана сын-пикирлери эске алынды. ОСДБнын президиуму да түйшүктүү иш жүргүздү, ал Демократиялык кодексти көп жолу жана ийне-жибине чейин талкуулады жана айрым түзөтүүлөрдү киргизди. Бул ишке кеңештин мүчөсү адам укуктары жагынан адис, Кыргыз Республикасынын Австриядагы атайын жана ыйгарым укуктуу элчиси, саясаттаануу илимдеринин доктору А.Ж.Жекшенкулов жардам берди.

Кодекстин долбоорун талкууга жигердүү катышкандардын жана өз сунуштарын жана сын-пикирлерин киргизгендердин бардыгына, ошондой эле бул кодексти түзгөн адистерге чын дилимден ыраазычылык билдирүүнү өзүмдүн парзым деп эсептейм. Кодекс делегаттардын - 2003-жылдын 29-31-августунда болгон Кыргыздардын Экинчи дүйнөлүк Курултайында Кыргызстан калкынын Ассамблеясын билдирген Кыргыз Республикасынын жарандарынын жактыруусуна ээ болду. Кодекстин жарыяланган концепцияларын жана долбоорун талкуулоо учурунда Кыргызстандын жарандарынын көпчүлүгү аны колдоду.

Эми жарандар өз укуктарын гана эмес, ошондой эле милдеттерин билиши үчүн кодекстин негиздерин пропагандалоо боюнча зор иш алдыда турат, бул, менимче, демократиялык, укуктук жана гүлдөп өнүккөн Кыргызстанды андан ары курууга жардам берүүгө тийиш.

Демократиялык коопсуздуктун

коомдук кеңешинин төрагасы,

академик М.Миррахимов

Демократияны бекемдөө - ийгиликтүү

өнүгүүнүн шарты... Бийликти

чындыгында эле элдик бийлик кылыш

үчүн биз аны калыптандырууну элдин

өз колуна беришибиз керек. Демокра-

тия төмөнтөн башталууга тийиш!"

(А.Акаев)

"Демократия - бул эл аркылуу, эл

үчүн жана элдик өкүм жүргүзүү".

(А.Линкольн)

Преамбула

Биз, Эгемен Кыргыз Республикасынын жарандары, Демократиянын дүйнөлүк тажрыйбасына, кыргыздардын жана Кыргызстандын башка этносторунун өкүлдөрүнүн кылымдарды карыткан акылмандыгына

таянып, Кыргызстанда демократиялык коомду андан ары чыңдоого жана өнүктүрүүгө, укуктук мамлекеттикти өркүндөтүүгө түздөнтүз катышууга

милдеттенип, Демократия баарыдан мурда мыйзамдын үстөмдүгү жана адамдын укуктары менен эркиндиктерин сакгоо экендигин, ал эми элдин улуулугу анын дүйнөлүк маданиятка кошкон салымы жана өзүнүн өзгөчөлүгүн сактап калышы менен өлчөнө тургандыгын

эстен чыгарбай, Жарандык коом менен мамлекеттик бийликтин субъекттеринин тең укуктуу, сыйурмат менен баарлашуусун ар тараптан чыңдоо зарылчылыгын

эске алып, үйбүлө институтун демократиялык мамлекеттин бекем негизи жана адамды, жаранды тарбиялоо үчүн базалык шарт катары

карап, азыркы муундун жана ар бир жарандын келечек муун алдындагы ыйык парзы жана жоопкерчилиги - Кыргызстандын азыркы жана келечектеги потенциалын өнүктүрүү, элдин көөнөрбөс ыймандуулук дөөлөттөрүн сактоо экендигин

"Кыргызстан - адам укугунун өлкөсү" деген жалпы улуттук идеяны жактап,

жарыя кылабыз:

- Биз, жарандык коом менен мамлекеттик институттардын өзара мамилелеринин укуктук принциптерине жана эларалык милдеттенмелерге таянууну негиз кылган Коомдук Келишим болуп эсептелген ушул Демократиялык кодексти кабыл алабыз. Инсан, үйбүлө, Жарандык коом жана Мамлекет сыяктуу ар кандай коомдук укук субъекттери (ээлери) коомду андан ары өнүктүрүүнүн, жарандардын аңсезимин жана мамлекеттүүлүктү чыңдоонун урматында жаңы келишимдик мамилелерге киришет.

- Биз эл үчүн өнүгүүнүн коомдук идеалынын негизи болуп саналган ушул Демократиялык кодексти кабыл алабыз, анткени, демократия өлкөнүн ичинде, ошондой эле дүйнөлүк мейкиндикте адамдын цивилизациялуу жүрүштурушунун кыйла алгылыктуу модели катары таанылган. Жарандык коом мамлекетти жарандык эркиндикти өнүктүрүү жана камсыз кылуу үчүн укуктук жана институттук шарттарды түзүүгө милдеттендирет. Демократиялык мамлекеттикти чыңдоо - өзүнүн кесиптик жана ыймандык милдеттерин акниеттүүлүк менен аткарууга негизделген жеке салымы аркылуу укуктук мейкиндикте өзүн көрсөткөн ар бир аңсезимдүү жарандын ыйык парзы. Кодекстин негизги идеяларынан келип чыккан Кыргызстандын руханий жактан бирдиктүү элинин улуттук арнамысы болуп эсептелген, Кыргызстандын Конституциясынан келип чыккан демократия, төмөнкүдөй жоболорду өзүнө камтыйт:

- Демократия элдин бийлиги жана алардын руханий жактан биримдиги дегенди билдирет. Демократиялык мамлекеттик-жарандык коомдун күчкубатын бириктирген жалпы элдик кенч.

- Күчтүү жарандык коом жана жалпы элдик бийлик жарандардын - бери эле дегенде 22 кылымдык тарыхы бар кыргыз мамлекеттүүлүгүн ар тараптан чыңдоого көмөктөшкөн жаран - атуулдардын кеңири өкүлчүлүгү аркылуу камсыз кылынат.

- Демократиялуу күчтүү мамлекет - элдин жалпы улуттук биримдигинин жана "Кыргызстан - жалпыбыздын үйүбүз" идеологиясынын кепилдиги.

- Кайсы улутка таандык экендигине жана кандай диний ишенимди тутунгандыгына карабастан Кыргызстандын бардык жарандары бирдиктүү эл болуп саналат жана өлкөнүн жана ар бир адамдын татыктуу келечеги үчүн жоопкерчиликте болот.

- Эл бийлик үчүн эмес, бийлик эл үчүн: бийлик "элдин кулу" болууга жана бардык жерде өзүн көрсөтүүгө тийиш. "Күчтүү борбор - күчтүү региондор" натыйжалуу башкаруунун демократиялык урааны.

- Мамлекет ар бир үйбүлөдөн, айылдан, кварталдан башталат, андыктан ар бир жарандын бийликтин бардык деңгээлдерине өкүлдөрдү шайлоого катышуусу демократиялык укуктук мамлекеттикти чыңдоого катышуу дегенди билдирет.

- Мамлекеттик жана жарандык коом - ажырагыс, анткени, демократия бул артыкчылык эмес, бул элдик бийлик аркылуу сакталуучу адам укугунун туюнтмасы. Мындай бир бүтүндүк "Мамлекет - бул мен жана биз" деген түздөнтүз демократия идеясынын жүзөгө ашырылышынын салтанаты болуп саналат. Толук кандуу демократия жарандык коомдун түздөнтүз катышуусунун жана демократиянын өкүлчүлүктүү (шайлануучу) формаларынын салыштырмалуулугу менен камсыз кылынат.

- Керектөөчүл ой жүгүртүүгө жана жалкоолукка карамакаршы турган жаратман эмгек жана акниет мээнет адамды асыл адамга гана айландырбастан, аны өз тагдырынын ээси катары бийиктикке көтөрөт. Бул ой Батыштын, ошондой эле Чыгыштын да алдыңкы мамлекеттеринин тарыхый өнүгүү тажрыйбасы тарабынан ырасталып турат.

- Мыйзамдуулук жана тартип - биздин коопсуздугубуздун негизи; бекем жана жалпы тартип менен мыйзамдын үстөмдүгү болмоюнча адам укугун коргоо мүмкүн эмес.

- Коомдук Макулдашуунун маңызы: "Мамлекеттик таламдардын жалпы жарандык таламдарга ылайык келишинде" турат.

- Демократиялуу өлкөдө ар бир адамдын пикири баалуу, анткени, ар бир жаран өз тагдырынын ээси жана мамлекеттин субъектиси болуп саналат.

- Өз өлкөсүнүн жараны болуу - милдет, салык төлөө - намыс, алсыздарга жана чабалдарга жардам берүү - парз.

- Демократия гүлдөп өнүгүүнү, коопсуздукту жана жарандык бейкуттукту камсыз кылуунун эң маанилүү өбөлгөсү.

- Өлкөнүн демократиялык өнүгүшү улуттун маданий жана руханий жактан кайра жаралышына карай даңгыр жол.

- Абийир - биздин алга карай илгерилешибиздин эң жогорку ченөлчөмү. Коомдук саясат өз коомунун гүлдөпөнүгүшүнө салым кошкон ар бир инсандын ыймандык негиздеринен башталат.

- Демократиялуу өнүгүүнүн мыйзамы мындай дейт: мамлекеттин кызыкчылыктары - түбөлүктүү, бирок, адамдардын кызыкчылыктары да утурумдук эмес.

- Бийликтин ишаракеттеринин транспаренттүүлүгү (тунуктугу) - демократиялык башкаруунун негизи.

- Эл - бийликтин булагы катары жарандык коом (партиялар, өкмөттүк эмес уюмдар жана коомдук өкүлдөр) аркылуу бардык деңгээлде бийликтин ишаракетине көзөмөл жүргүзүп турууга тийиш;

- Демократия жана экология өзара байланыштуу; урпактарга таза суу, таза аба, күрдүү жана гүлдөп турган жерди калтыруу ар бир жарандын парзы. Ошондуктан чыныгы ыймандуулук экологиялуу: ыймандуулук жагынан өзүн кайра жаратып жатып, адамдар курчап турган чөйрөнү да кайра жаратууга милдеттүү; айлана-чөйрөнү кайра жаратуу менен биз өзүбүздү да кайра жаратабыз.

- Демократиялык коом айкөлдүк, өзара бирибирин урматтоо жана сабырдуулук идеяларында түзүлөт.

- Демократиялык кодекс: "Бир дагы бала үйбүлөнүн жана чоңдордун көңүлүнөн сыртта калбоого тийиш. Ар бир аял бактылуу эне болууга укуктуу" деген энени жана баланы коргоо ураанын туу тутат.

- Демократиялык кодекстин гендердик урааны: "Эркектер менен аялдардын тең укуктуулугу - үйбүлөлүк жана мамлекеттик милдеттерди чечүүдө бардык адамдардын толук укуктуулугунун негизи".

- Саясий плюрализм, конфессиялар аралык толеранттуулук жана улуттар аралык ынтымак - демократиялык эркиндиктин ажырагыс бөлүгү катары таанылат.

- Бийлик өз чечимдери үчүн жоопкер жана ал чечимдер милдеттүү түрдө аткарылууга тийиш. Жарандык коом адамзаттын алдыңкы идеалдарына негизденүү менен өлкөнүн стабилдүү, демократиялык өнүгүшү үчүн жоопкерчиликти өзүнө алат.

Биринчи глава

Кыргызстан калкынын Демократиялык

кодексинин негизги принциптери

1.1. Дүйнөнүн байыркы элдеринин биринин мураскору катары кыргыздарда жамааттагы жана үйбүлөдөгү жүрүмтурумдун жалпы улуттук салттары жана адаттары түзүлгөн. Эркектер менен аялдардын тең укуктуулугу, аялдардын добушка карата болгон бирдей укугу, аялзат өкүлдөрүнө карата урматсый менен кайрылуу, атадан балага өткөн аксөөктүк рух, үйбүлө тиричиликгеги жакшы каадасалттар, атаэнесин ызааттоо жана улууларды урматтоо сыяктуу табыгый демократизм элибиздин улуттук аңсезиминин жана анын өзүн өзү сактап калууга болгон табыгый жөндөмүнүн өзөгүн түзгөн. Элибиз кылымдан кылымга атуулдук, арнамыс, жарандуулук, уландар менен кыздардын жүрүмтурум жолжоболору сыяктуу этикалык принциптерди, өз тек жайын билүү милдеттүүлүгүн, улууларга кайрылуу шартын, адамдын атамекен алдында сиңирген эмгегин урматтоону, аларга карата ызаат менен "баатыр", "аке", "таксыр" деп кайрылууну, алардын көзү тирүүсүндө жана көзү өткөндөн кийин да элге кылган кызматын урматтоону, акылмандуулукка өзгөчө баа берүүнү, дипломатиялык ийгиликтерди урматтоону өнүктүрүп жана сактап келген - мына ушулар кыргыз коомчулугу үчүн ушул күнгө чейин өзгөчө мааниси бар нерсе болуп келген жана болуп кала берет. Уруу аксакалдарын шайлоо жана уруулардын сот адилеттигин жүргүзүшү, адамдардын кылган ишине укуктук жактан баа берүү, жамааттын аскердик уюмдашуусу, милдеттүү түрдөгү аткаруу тартиби - демократиялык мамлекеттүүлүктүн эзелки үлгүлөрү болгон. Кыргыз жергесинде демократия илгертен бери эле чечүүчү мааниге ээ болуп келген, анткени, өз жерин коргоо, башкоштуруучу курултайларды өткөрүү, дипломатиялык миссияларды дайындоо, түшүм жыйноо, мал кыштатууну уюштуруу сыяктуу жалпы улуттук тагдыр чечээр маселелерди чечүүдө жеке бир кишинин үстөмдүгүнө жашоотурмуштун корпорациялык уюштурулушу жол берген эмес. Бүгүнкү күндө Кыргызстандын көп улуттуу эли республиканын бардык жарандарынын укуктары менен эркиндиктерин коргогон демократиялуу мыйзам жоболорун камтыган Конституция аркылуу бириккен.

1.2. Демократиялык кодексте коомдун бийлик менен Адам-жарандын, үйбүлө менен мамлекеттин салыштырмалуу өзара катышына, өзүн актаган туугандык жана достук этикеттерге, мамлекеттик курулуш жаатындагы тарыхый факторлор менен азыркы кездеги дүйнөлүк жетишкендиктердин салыштырмалуу өз ара катышына тиешелүү салттуу мыйзамдары системага салынган.

1.3. Адам-жаратман менен коомдун, инсан менен мамлекеттин демократиялык өзара аракеттенишинин принциптери: мыйзам жаратмандык катары коомчулуктун эркин, аткаруу бийлиги катары коомчулуктун күчүн турмушка ашыруу, ошондой эле коомдук адилеттүүлүктүн көрүнүшү катары цивилизациялуу сот ишин жүргүзүүнү камсыз кылуу саналат.

1.4. Адам демократиялуу коомдун көңүлүнүн борборунда турат жана коомдогу дурус өзгөрүүлөрдүн уюткусу болуп саналат. Турмушка ашырылып жаткан бардык нерселер адамдын атынан, адамдын жоопкерчилиги астында жана адамдын укуктары менен эркиндиктерин камсыз кылуу үчүн жасалат.

1.5. Эркин Коомдун Эркин Инсаны - башкаруунун демократиялык формасын тастыктоо жолу менен максатка жетишүүнү камсыз кылган милдеттүү атрибут.

1.6. Үйбүлө, жеке менчик институту менен катар мамлекеттик курулуштун түпкү негизи болуп эсептелет. Үйбүлөдө демократиянын негиздерине тарбиялоо инсандын ишенимдүү келечегинин жана туруктуу шайкеш өнүгүшүнүн өбөлгөсү болуп саналат. Атаэненин балдарга карата басмырлаган мамилесине, зомбулукка, балдардын эмгегин пайдаланууга жана балдардын укуктары менен эркиндикгерин чектөөгө, аялдар менен балдарга карата катаал, аеосуз мамиле кылууга жол берилбейт. Ал эми баралына келген балдар карыкартаң атаэнелерине камкордук кылууга милдеттүү.

1.7. Демократиялык коомдо адамдын бардык укуктары жана эркиндиктери жүзөгө ашырылат. Ачык Коом анын мүчөлөрүнүн цивилизациялуу биргелешип аракеттенүү эрежелери боюнча инсандын кеңири жана ар тараптан өркүндөшү үчүн өбөлгө түзөт.

1.8. Бийлик эркин жана адилеттүү шайлоолор аркылуу жүзөгө ашырылган учурда гана мамлекет ар бир адамдын конституциялык нормаларга ылайык өз милдеттенмелерин аткарышы үчүн шарттарды жана укуктарды камсыз кылууну гарантиялаган институттун ролунда чыгууга жөндөмдүү. Адам өлкөдөгү бийликтин эң жогорку ээси. Ушул Демократиялык кодекс төмөнтөн жогору карай жүзөгө ашырыла турган жарандык коомдун демократиялык ыйгарым укуктарын бекемдейт. Жарандык коомдун мамлекетке караганда биринчилик кылуусу, б.а. күчтүү жарандык коом - демократиялык коомдун жашоосунун милдеттүү шарты.

1.9. Демократиялык плюрализм чыныгы элдик бийликтин шартында адамдардын жүрүмтурумунун адептик талаптарын бекемдөө аркылуу пикирлердин жана позициялардын көп түрдүүлүгүн көңүлгө алуу менен жарандар менен ар кандай саясий топтордун, коомдук уюмдардын ортосундагы диалогдун жана коомдук келишимдин негизиндеги өзара мамилесинин түрү болуп саналат.

1.10. Азыркы мезгилдин глобалдык чакырыгы демократиялык мамлекеттик башкаруу тутумуна интеграцияланган жеке кызыкчылыктарды коргоо аркылуу жарандардын атажурттун тагдыры үчүн жеке жоопкерчилиги менен шартталган. Универсалдуу дөөлөттөр катары укук, ыймандуулук, эркиндик, билим жана маданият, көз караштардын плюрализми жана инсандын өзүн өркүндөтүүгө карата умтулуусу - демократиялык коомдун негизин түзөт. Жалпы дөөлөттөргө карата акылэстүү мамиле аркылуу бириккен Кыргызстандын эли мамлекетке тынчтыкты жана тартипти сактап туруу боюнча өз милдеттерин аткарууга мүмкүндүк берет. Мыйзамдуулук жана укуктартиби ар бир адамдын кол тийбестигин сактоону жана коргоону камсыз кылат. Индивиддин өзүн өстүрүүсү жана өзүн толук билдириши жашоотурмуштун демократиялык мамлекетте гана мүмкүн болот.

1.11. Демократиялык коом жарандын укуктары менен милдеттерин өзара шартталган бир бүтүн нерсе катары бекемдейт. Демократ болуу конструктивдүү жана дурус өзгөрүүлөрдү жүргүзүп, курчап турган чөйрөгө дурус таасир көрсөтүү менен ой жүгүртө, түзө, кура, коомдун жетишкендиктерин арттыра билүү дегендик.

1.12. Ар бир кишинин бактысы - бардыгынын бактысынын шарты.

1.13. Адамдын милдети - жакшылык кылуу, рухий жана материалдык байлыкты топтоо, алдыңкы гумандуу билимдерди өстүрүү. Гумандуу ачык коом социалдык адилеттүүлүктүн жана адамды сүйүүнүн өбөлгөлөрүн түзөт. Ачык башкарууга өткөн мамлекет, жакшылык кыла алган, өлкөнүн жыргалчылыгы үчүн көп нерсе жасай алуучу адамдардын дараметтеринин ачылышы үчүн бардык шарттарды түзөт.

1.14. Бийлик адам укуктарын коргоого милдеттүү. Мамлекет тарабынан адам укугунун ар кандай кысымга алынышын антиконституциялуу жана ушул кодекске карамакаршы келген аракет катары кароо керек.

1.15. Жетекчиликтердин отчет берүүчүлүгү, алардын ишинин эл алдында ачыктыгы жана бийликтин жарандык коомдун контролу астында болушу мамлекеттеги демократиялык тартиптин милдеттүү шарты.

1.16. Демократиялык кодекс адамды жаратуучу жана түзүүчү катары карайт, бирок асоциалдык (коомго жат) көрүнүштөрдү колдобойт.

1.17. Адамзаттын акыл, арнамыс, абийир, бедел, укук, көзкарандысыздык, эркиндик жана теңдик сыяктуу кылымдардан бери келаткан этностук дөөлөттөрүбүз түбөлүккө элибиздин руханий жана адептүүлүк түркүгү болуп калууга тийиш. Саясат жана экономика, социалдык жана маданий турмуш элдин рухунун мына ушул дөөлөттөрүнө негизделет.

1.18. Мамлекеттик башкарууга демократия принциптерин киргизүү мамлекеттик курулуштун жана коомдук түзүлүштүн борбордук уюштургуч фактору болуп калууга тийиш. Демократиялык башкаруу төмөнтөн келген кыймыл жана горизонталдык байланыштардын өнүгүшү менен аныкталат.

Экинчи глава

Демократиялык жүрүмтурум критерийлери

2.1. Бул кодекс Коомдук Келишим аркылуу турмушка ашырылуучу ыймандуулук жагынан ылайыкталган жүрүмтурум тутумун сунуш кылат.

2.2. Өлкөдө болуп жаткан окуялар үчүн жоопкерчилик, ошондой эле Кыргызстандын дүйнөдөгү ордун жана ролун аңдап билүү адамдын жүрүмтурумунун жаңы канондорун (эрежелерин) талап кылат. Жаратман эмгек, экономиканы жакшыртууга, айланачөйрөнү коргоого, ошондой эле мамлекетти башкарууга чыгармачылык менен катышуу - Демократиялык кодекстин негиздери болуп эсептелет.

2.3. Адамдын жашоотиричилигинин дайымкы чындыгы - "жакшылык", "сүйүү", "сый", "абийир", "наркнасил", "парз" жана "жоопкерчилик", "түшүнүшүү", "кайгыкапаны тең бөлүшүү" ж.д.у.с. демократиялык ой жүгүртүүнүн жетектегич идеялары болуп саналат.

2.4. Демократия бийлик менен жарандык коомдун ортосундагы мамилелердин ачык болушун белгилейт. Гумандуулук дөөлөттөрүнүн жана алдыңкы социалдык технологиялардын негизинде түзүлгөн ачык маалыматтык коом, Кыргызстандын азыркысы жана келечеги үчүн багыт аныктагыч катары кызмат кылууга тийиш.

2.5. Демократия жарандардын толук кандуу жашоосун камсыз кылуу менен алардын чечим кабыл алууга катышууга карай умтулуусун колдойт. Диктатурадан айырмаланып, демократия эч качан таңууланбайт, ал дайыма индивиддин эркин тандап алуусу үчүн шарт түзүүгө милдеттүү.

2.6. Демократия туура ой жүгүртүү дегенди билдирет жана адамдардын макулдашылган аракеттер аркылуу коомдогу жакшы турмушту жана бакубаттыкты түзүү жолдорун түшүнүүсүн өнүктүрөт. Демократия барыдан мурда кишинин ички дүйнөсүн, акылэсин, ишенимин, эркин, бирибирине карата ишеничин жана адилет коом жөнүндөгү түшүнүгүн камтыйт. Ишенбөөчүлүк, чындыкты айтпагандык, саясий амалкөйлүк, сөз менен чайкоочулук жана чындыкка атайылап эле катаал баа берүүчүлүк - демократияга жат. Демократиялык Кыргызстан үмүттөр акталган, өз тагдырларын өздөрү аныктаган эркин жана эрктүү жарандардын социалдык жакшы өнүгүүсүнүн өлкөсү болуп эсептелет.

2.7. Эркиндик адамдардын өзүнөзү контролдоосу жок жана коомдо бардыгына жол берүү дегенди билдирбейт. Коомдук адептүүлүктүн зарыл жолжоболорун аткарууга карата ички даярдык эркиндиктин белгиси катары кызмат кылат жана эркиндиктин өзү жоопкерчилик менен тең салмакталууга тийиш.

2.8. Элдик бийлик ар бир кишинин кадырбаркын урматтоонун жана анын өзү үчүн жоопкерчилигинин негизинде курулгандыктан улам бул кодекс төмөнкүлөрдү белгилейт:

- адамдын кадырбаркы кол тийгис,

- бардык адамдар эркиндикке, өзү менен өзү болуп аныкталып алууга, жеке турмушуна, маалыматтан эркин пайдаланууга, акыл-эсин жана денебоюн өстүрүүгө, денсоолугун сактоого укуктуу;

- эркектер менен аялдар бирдей укуктардан пайдаланышат жана жашоонун бардык чөйрөлөрүндө жоопкерчиликти тең көтөрүшөт;

- демократия адамдын укуктары менен эркиндиктерин, анын ичинде ыймандуулуктун (адептүүлүктүн) салттарына каршы келбеген саясий жактан башкача ой жүгүртүүсүн сыйлоонун негизинде курулат.

2.9. Демократиялык мамлекеттеги сот адилеттиги сот бийлигинин гана эмес, жарандардын өздөрүнүн укуктук аңсезиминин укуктук жактан жетилгендигинин көрсөткүчү болот. Абийирдүү жана адамдын кадырбаркын сыйлаган судьялар мыйзамдын анык күзөтчүсү болуп эсептелет. Кодекс коомдун адилеттүүлүгүнүн алып жүрүүчүлөрү катары судьялардын көзкарандысыздыгынын жана сатылбастыгынын принциптерин ырастайт.

2.10. Демократиялык коомдо укук коргоо органдарынын жана улуттук коопсуздук кызматынын аткаруучу милдеттери формалдуу түрдө "мыйзамдуулукту жана тартипти, өлкөнүн ички жана сырткы коопсуздугун коргоо" гана дегендикке жатпайт. Демократиялык коом ар кандай өзүм билемдикке жана адамдарды башкача ой жүгүртүүсү жана көзкарандысыз ишенимдери үчүн куугунтуктоого бекем каршы турууга жана укук коргоо органдарынын ишаракеттерине адекваттуу контролду камсыз кылууга тийиш.

2.11. Куралдуу күчтөргө карата жарандык көзөмөл жоокерлердин аскердик кызмат өтөөсүн жакшыртуу, алардын рухун көтөрүү, жаш солдаттардын патриоттуулугу үчүн, кызматтык басмырлоону жана башка терс көрүнүштөрдү жок кылуу үчүн коомчулуктун күндөлүк кам көрүүсү болуп калууга тийиш.

2.12. Күч түзүмдөрүндөгү коррупция көрүнүштөрү демократиялык принциптерге, адамгерчиликке жана цивилизациялуу мамлекеттин эталондоруна түптамырынан карамакаршы келет. Жазылбаган "офицердик абийир кодекси", мундирдин кадырбаркы, коомдук тартипти жана мыйзамдуулукту сактоо боюнча ардактуу кызмат өтөө күч органдагы кадрларды ички өзүнөзү контролдоонун деңгээлин жогору кармоого милдеттендирет. Коомдогу терс көрүнүштөргө каршы күрөш жүргүзүүдө мундир кийген инсандын жогору кесипкөйлүктөгү, гумандуу жана келишпес мамилесин (мундирдин чыныгы абийрин) калыбына келтирүү ушул Демократиялык кодекстин чакырыгы болуп эсептелет.

2.13. Демократия ачык коомдо мүмкүн болуучу эркин пикир алышууну белгилейт. Ачык коомдо төмөнкүлөр артыкчылык болуп эсептелет:

- "коомдук пикир - элдин өз эркин өзгөчө билдириши";

- "саясий жана жарандык институттар, конституциялуулук жана сот бийлигинин көзкарандысыздыгы менен колдоого алынган мыйзамдуулуктун үстөмдүгү";

- "өзара ачык жана эркин атаандашкан экономикалык түзүмдөр";

- "компетентүү, жакшы маалымдар болгон жарандар менен иштеше алуучу көзкарандысыз ЖМК";

- "диндердин жана ишенимдердин эркиндиги"

- "азчылыкты көпчүлүк тарабынан басым жасоодон жана басмырлоодон коргогон жолжоболордун болушу"

- "аялдардын жана эркектердин укуктарын бирдей урматтоо";

- "жарандык коомдун контролу астында болгон эркин жана адилет шайлоолор".

2.14. Жалпыга маалымдоо каражаттарынын ишаракеттери кесипкөйлүктүн, чындыктын жана объективдүүлүктүн негизинде түзүлүүгө тийиш. Демократиялык коомдо жалпыга маалымдоо каражаттарын бийликке да, оппозицияга да ылайык келбеген оппоненттерди басуу куралына айлантуу, ЖМК аркылуу адамдын кадырбаркын кемсинтүү акылга сыйбаган иш катары каралып, адамгерчиликке каршы кылмыш деп эсептелет. Эларалык медиа жамааты тарабынан кабыл алынган "Журналисттин кодекси" Кыргызстанда коомдук саясаттын кадиксиз аспабы катары иштөөгө тийиш.

2.15. Ар кандай цензуралардын жоюлушу өнүккөн коомдук журналистика менен толукталууга тийиш. Демократиялык ой жүгүртүүнүн шарты жана куралдары көзкарандысыз басмасөз жана коомдук электрондук ЖМК болуп эсептелет.

Үчүнчү глава

Демократиянын "Ыйык үчилтиги"

Бул Коомдук Келишим ЭРКИНДИК, ЖАРАТМАНДЫК, ЖООПКЕРЧИЛИК деген үч өзөктүү же негизги түшүнүктү белгилейт. Булар ажырагыс бир бүтүндүктү түзөт. Демократия жөнүндөгү калган башка түшүнүктөрдүн баары ушул "үчилтиктин" тегерегинде түзүлөт.

3.1. Эркиндик деп адамдын жана жарандын жаратман ишаракеттерине кийлигишпөө үчүн шарт түзүү аркылуу мамлекет жана коом тарабынан камсыз кылынуучу инсандын лидердик, жаратмандык жана башка оң сапаттарын ачык билдирүүсү эсептелет. Эркиндик адамдын кандайдыр бир тоскоолдуксуз өзүнүн чыгармачылык ойлорун турмушка ашыруу жөндөмүн белгилейт.

3.2. Эл бийлиги катары чыккан эркиндик демократиялык мамлекеттин натыйжалуу иштешин камсыз кылууга жөндөмдүү.

3.3. Эркиндик инсандын өнүгүшү жана өлкөнүн гүлдөп өсүшү үчүн демократиянын зарыл шарты болуп эсептелет, анткени экономикалык, саясий, диний жана маалыматтык эркиндик коомду уюштуруунун авторитаризм, диктатура, тоталитаризм сыяктуу башка түрлөрүнө караганда адамдын чыгармачылык жана руханий мүмкүнчүлүктөрүнүн ачылышы үчүн зарыл болгон кеңдикти берет.

3.4. Эркиндик өзүнүн, өз үйбүлөсүнүн жана өз Атамекенинин тагдыры үчүн жарандардын бирдей жоопкерчилигин белгилейт. Адамдардын жана мамлекеттик түзүлүштүн эркин демократиялык тутумунун өз ара аракеттениши пайда болгон маселелердин алгылыктуу, биргелешкен, чырчатаксыз чечилишин табууга мүмкүндүк берет.

3.5. Демократия жүрүмтурум жагындагы мааниси боюнча тандоо эркиндигин: өзүнүн тагдырын жана көзкарандысыз Кыргызстандын келечегин аныктоо жана өзүнүн тандаганы үчүн жоопкерчиликти көтөрүүнү билдирет.

3.6. "Жогортон" таңуулабастан тигил же бул лидерди тандоо, жүрүмтурум линиясын жана багыттарды тандоо, эгерде бул улуттук коопсуздукка жана адепахлакка каршы келбесе, коомчулук жана мамлекет тарабынан колдоого алынууга жана урматтоого татыктуу.

3.7. Эрктүүлүк ой-максатты эркин билдирүү аркылуу (жашырын билдирүүнү камтуу менен) демократиялык түзүлүштү жана тийиштүү лидерди жалпы элдин тандап алуусу да ошондой эле урматтоого жана мамлекет, анын институттары тарабынан колдоого татыктуу. Элдин өз эркин билдирүүсү ыйык жана кадиксиз.

3.8. Коомдогу демократиялык өз ара мамилелерди калыптандырууда азчылыктын ролун эске алуу менен, бул Кодекс азчылыктын өзүнүн өзгөчө пикирине ээ болуу укугун тааныйт. Мамлекеттин жана коомдун кандайдырбир маселелери боюнча азчылыктын үнү көңүл бурууга жана сый мамиле жасоого татыктуу.

3.9. Жаратмандык деп дүйнөнүн сулуулугун жана аны андан ары жаңыртуу үчүн жоопкерчиликте болгон адамдын парзмилдетине ылайык өзүнөзү өркүндөтүү, коомду жаңылантуу жана айланачөйрөнү өзгөртүү максатын көздөгөн инсандардын демилгелүү, жигердүү ишаракеттери түшүнүлөт. Өлкөнүн ар бир жараны мамлекеттин бүтүндүгү, коомдун бейпилдиги жана элдин биримдиги үчүн жоопкерчиликте. Ошондуктан социалдык субъект катары инсандын бирдиктүүлүгү чындык турмушка чыгармачыл мамиле жасоого жараша болот. Бирдиктүү жана чыгармачыл инсан болмоюнча биримдиктүү өнүккөн мамлекет да болбойт.

3.10. Коомдун жаратмандык дараметин жогорулатуу өлкөнүн демократиялык түзүлүшүнүн маанилүү тогоосу, зарыл шарты жана натыйжасы.

3.11. Жоопкерчилик жана кызмат кылуу инсандын өлкөгө керектүүлүгүнүн этикалык, психологиялык жактан багыт алуучулугу, инсандын жана коомдун таламдарынын шайкештигин камсыз кылуу; кызмат кылуу - бул патриоттук сапаттардын толук ачылышы. Кызмат кылуу деп адамдын Атамекендин таламдарын коргоого ыймандык жагынан даяр болушу эсептелет. Кызмат кылуу бул бийлик болобу, же материалдык жыргалчылык жагынан болобу кандайдырбир акталбаган, иштеп табылбаган артыкчылыктарды кабылдабаган руханий бийиктик. Жаран сатылбагыдай, элдин жана мамлекеттин таламдарын бекем коргогудай болушу керек.

3.12. Коомдук Келишим ыймандык принцип катары акылга сыярлык керектөө талабын белгилейт, анткени, көроокатчыл кишинин бузулган ой жүгүртүүсү, ууручулук, паракорлук, материалдык байлыктарды жана табият байлыктарын ашыкча керектөөнү пайда кылуучу ачкөздүк барабара коомдун аңсезиминин бузулушуна жана айланачөйрөнүн ашыкча кордолушуна алып келет. Өзүнө өзү чек коюу - аңсезимдин гана өсүшүнө алып келбестен, керектөө маданиятын да жогорулатат, анткени ал социалдык адилеттүүлүк принцибинин турмушка ашырылышын шарттайт.

3.13. Демократиялык Кодекс ар кандай үйбүлөлүк каадасалттарды, коомдук мамлекеттик ишчараларды өткөрүүдө да ашыкча ысырапкерчиликти кабылдабайт. Ар кандай салтанаттарга, же жакын адамын акыркы сапарына узатууга байланыштуу меймандостук ашыкча чыгымдар, көптөгөн мал союу, акчаны ашыкча чыгымдоо менен коштолбоого тийиш. Анткени, мындай чыгымдар айрым адамдын да, бүтүндөй коомдун да материалдык бакубаттыгын сактап турууга туура келбейт. "Куру намыс" коомчулук тарабынан айыпталууга тийиш.

3.14. Өз таламдары менен кошо башка кишилердин таламдары да эске алынган жерде гана адилеттүүлүк башталат. Өз ара ишеничти, ишаракеттерди өз ара текшеришүүнү камсыз кылууга умтулуу менен бир жагынан мамлекеттин жоопкерчилигин, экинчи жагынан "жарандык коомдун" жоопкерчилигин бөлүштүрүү зарыл.

3.15. Патриот кишинин өз Атамекенине берилиши (кызмат кылуусу) өндүрүштү уюштуруу жана алдыңкы технологияны пайдалануу, салык төлөө аркылуу экономиканы көтөрүүгө катышууну, өлкөнү экологиялык жактан кайра жаратууда кайрымдуулук жана каармандык ишаракеттерин жасоону, маданиятка, искусствого, билим берүүгө, медицинага жана илимге колдоо көрсөтүүнү белгилейт. Жоопкерчиликтин жана кызмат кылуунун компоненти катары кең пейилдүүлүктү көрсөтүү коомдук прогресстин жазылбаган мыйзамы болуп эсептелет. Өз өлкөсүнүн келечеги үчүн берилип жашоо аркылуу ар бир жаран иш жүзүндө өз мүмкүнчүлүктөрүн ача алат. Материалдык байлыкты алуу жана топтоо мээнеткеч иш аракеттер менен айкалышууга тийиш, анткени мындай ыймандуулук принциби инсан менен коомдун шайкештигин камсыз кылат.

3.16. Демократиялык мыйзамдардын бийлиги гана демократиялык жүрүмтурумдун эркиндик, жаратмандык, жоопкерчилик жана кызмат кылуу сыяктуу негизги компоненттеринин турмушка ашырылышын камсыз кылат.

3.17. Коомдук Келишимдин адепахлагынын негизин тең салмактоо жана токтотуу тутуму, патриоттуулук жана өз Атамекенин сүйүү, өзүн өзү сыйлоонун да жана тигил же бул этностун өкүлүн сыйлоонун курамындагы негизги бөлүгү катары башка улуттагыларды, алардын каадасалтын, маданиятын жана тилин урматтоо түзөт.

3.18. Башкаруу тутумунда жана коомдуксаясий иштерде мамлекеттик тилди жакшы билүү жана пайдалануу арнамыстын иши жана жарандык коом тарабынан колдоого татыктуу.

Төртүнчү глава

Катышуу - демократиянын маанилүү принциби

4.1. Катышуу (колкабыш, четте турбоо) азыркы кездеги укуктук жана корпоративдик (жамааттык) этиканын ченөлчөмү боюнча экономиканын, саясаттын жана социалдык чөйрөнүн абалы үчүн жоопкерчиликти мамлекеттик институттар менен жарандык коомдун жана инсандын ортосунда бөлүштүрүү дегенди билдирет. Жигердүү катышуу принциби түздөнтүз демократияны өнүктүрүү дегенди билдирет, ал демократиянын өкүлчүлүктүү формасы менен бирге анын ичинде шайлоолорго, митинг жана демонстрацияларга, ошондой эле чырчатактуу кырдаалдарды сүйлөшүүлөр аркылуу ортомчусуз чечүүгө катышуусун камтуу менен маанилүү мамлекеттик маселелерди чечүүгө жарандардын түздөнтүз катышуусун белгилейт.

4.2. Өз ара сыйлашуу жана сабырдуулук демократиялык ой жүгүртүүнүн маанилүү сапаттары болуп эсептелет. Демократиялык коомдо жалпы иштен цивилизациялуу укуктук мамлекетти куруудан жана экономиканы сапаттуу көтөрүүдөн эч ким четте кала албайт.

4.3. Бул Демократиялык кодекс мамлекеттин эгемендиги менен инсандын индивидуалдуулугун шайкеш келтирүү зарылчылыгын бекемдейт; алардын тең салмакта болушу социалдык адилеттүүлүккө жана коомдогу ынтымакка алып келет.

4.4. Калктын өзүнүн эрктүүлүгүн эркин билдирүүсү жарандын саясий, социалдык жана экономикалык ишаракет чөйрөлөрүнө эркин, тең укуктуу, жашырын жана тике шайлоолор аркылуу гана катышуусун белгилейт. Жарандын демократиялык шайлоолорго аңсезимдүү жана жигердүү катышуусу улуттук укуктук аңсезимдин өнүгүшүнүн деңгээлин көрсөтөт.

4.5. Жарандардын өлкөнү өнүктүрүүгө жандуу жаратмандык катышуусу демократиялык тартипти түзөт. Түркөй жана пессимисттик маанайдагы адамдардын өлкөсүндө демократияны камсыз кылуу мүмкүн эмес. Бийликке, байлыкка, жеке мүдөөлөргө ыксыз байлануу, билиминин чектелгендиги, ишке дилетанттык мамиле жасоо инсанды бузат жана бул демократиялык тартипти түзүүгө тоскоолдук кылат.

4.6. Мамлекеттик жана башка кызмат орундарын кудасөөктүк, туугантуушкандык, кландык жана саясий таламдардын негиздеринде ээлөөгө жол берилгис, анткени ал инсандын кесипкөйлүк сапаттарына жана элдин жыргалчылыгы үчүн натыйжалуу иштешине негизделүүгө тийиш.

4.7. Демократия жаңы өзгөртүп түзүүлергө катышуучу жана адамжаратмандын укуктарынын да жана милдеттеринин да өз ара байланышын жана өз ара шартталышын белгилейт. Чыгармачылыктын учкуну жанган адамдар гана укуктун субъекти боло алат, жана ар кандай догмалуу көз караштардан жана бийлик органдарынын басымынан эркин болгон адамдар гана конкреттүү милдеттерди көтөрүп кетүүгө жөндөмдүү болот. Билимдүү, кесиптик жактан даярдыгы бар инсандар өлкөнүн ишеничтүү келечегинин пайдубалын түзөт. Билимдүүлүк жана кесипкөйлүк ар бир кыргызстандыктын жеке гана жетишкендиги эмес, жарандык парзы да болуп калууза тийиш.

4.8. Адамдар, принцибинен алганда, табиятынан бирдей деңгээлде боло алышпайт. Бирок, бекем демократиялык тартип ар бир кишиге өзүнүн конституциялык укуктары менен милдеттерин турмушка ашыруусу үчүн бирдей мүмкүнчүлүктөрдү берет жана бул өзгөчө укук болуп эсептелет. Жарандар мыйзам алдында тең укуктуу жана бирдей жоопкерчиликте.

4.9. Демократиялык принциптерди турмушка ашырууга далалат кылып жаткан коомду ишеничи жок элестетип көрүүгө мүмкүн эмес. Адамга жана саясатчыга карата ишенич жеке үлгүдөн башталат жана ал ар кандай иште адамдын туура экендигин далилдөөдө күчтүү жүйөө болуп эсептелет. Айлана-чөйрөдөгүлөр үчүн жакшы жагынан жеке үлгү болуу - адам үчүн улуу арнамыс жана кадырбарк.

4.10. Жоопкерчилик талабы жок демократия көзөмөлсүз ач айкырык, куу сүрөөнгө айланат жана барабара анархияга алып келет. Кандай гана сөз болбосун, кандай гана ишаракет түрү болбосун натыйжа үчүн адамды жоопкерчиликте болууга милдеттендирет. Бардык региондордун калкынын жалпы аракеттери бириккен чогуу натыйжанын аркасында экономикалык кырдаалды жакшырта алат.

4.11. Жарандын укуктук эгемендиги талашсыз. Мыйзамдын негизинде конкреттүү укук бузуу жөнүндө сот өкүм чыгаргандан башка учурларда, эч кандай мамлекеттик орган же өкмөттүк эмес уюмдар адамдын жеке турмушуна кийлигишүүгө, ишаракеттерине коомчулук тарабынан айып койдурууга укугу жок. Мамлекет сыяктуу эле жарандык коом да ар кандай укук бузууну алдын алуучу чараларды жүргүзүүгө милдеттүү. Экономикалык, саясий жоопкерчилик жана башкарууга катышуу калктын жашоо деңгээлин көтөрүүнүн ажырагыс белгилери болуп эсептелет.

4.12. Ар бир кишинин ишаракеттери жана кошкон салымы татыктуу бааланууга тийиш. Адамдар туулгандан эле таандык болгон таланты, дарамети өнүктүрүлүүгө жана коом тарабынан өлкөнүн күчкубатынын топтолмосу катары пайдаланылууга тийиш. Адамдын кадырбаркы, өз кезегинде, анын жалпы ишке өлкөнүн гүлдөп өсүшүнө жана жаш муундарды тарбиялоого кошкон салымы боюнча текшерилет.

4.13. Демократиялык кодекс коррупцияга, бюрократияга, кызматтык ыйгарым укуктарын өз кызыкчылыгында пайдаланууга алып келүүчү монополисттердин өз таламдарын сүрөөнгө алуусуна жана жеке таламдардын коомдук таламдарды басып кетүүсүнө жол бербөөнү да камтыйт. Аша чабуулардын психологиясы каражаттарды сарамжалсыз пайдалануу жана ысырапчылык менен байланыштуу. Мындай көрүнүштөр демократиялык өсүпөнүгүүгө ылайык келбейт. Бул Демократиялык кодекс абийирсиз атаандаштык, арсыз сүрөөнгө алуу жана "кимде күч болсо, ошонуку туура" дегенди колдоо өлкөнү артка түрткөн көрүнүштөр катары баалайт. Мындай кубулуштар социалдык чыңалууга жана мамлекеттик жөнгө салуунун катаал түрлөрүнө алып келиши мүмкүн.

4.14. Демократиялык коомдогу мамлекеттик башкаруу - "жогорудан" диктат эмес, жалпы, башкача айтканда, мамлекетти чыңдоо жана бекем жарандык коом миссиясын аткаруу үчүн коомчулуктун ага тең укуктуу катышуусу.

4.15. Баарлашуу (диалог) - мамлекеттик курулушка катышуунун эң ачык жана тастыкталган усулу. Демек, оппоненттер арасында келишүүчүлүктү таба билүү намыс жана милдет иши.

4.16. Мамлекеттик башкаруудагы тартип - башкаруу процессинин бардык катышуучуларынын ортосундагы өзара мамилелерди бекемдөөгө тийиш.

4.17. Эгемендүү укук субъекти катары калайык-калк кылымдар бою иштелип чыккан ыймандуулук жана руханий дөөлөттөрдүн алып жүрүүчүсү катары чыгат. Мамлекеттик саясатты аныктоодо жана мамлекеттеги саясий жетекчиликтин ишаракеттерине баа берүүдө акыркы сөз элге таандык. Аймактык бүтүндүк жана мамлекеттер аралык мамилелер маселелери боюнча өлкөнүн таламдарын талашуу менен өлкөнүн эларалык саясатын аныктоого эл да катышууга тийиш.

4.18. Демократия жана эркин рынок өз ара байланыштуу. Ишкердиктин эркиндиги жана товар рыногун тандоо коомдогу демократиялык тартипсиз мүмкүн эмес.

4.19. Бул Коомдук Келишим экономикалык саясаттын ийгилиги үчүн инсандын, коомдун жана Мамлекеттин жоопкерчилигин белгилейт. Бизнестин этикасы, жаңы башкаруу маданияты, бизнес түзүмдөрдүн социалдык жоопкерчилиги - бирдиктүү жана талашсыз түшүнүктөр.

4.20. Эркин ишкердик кылуу демилгесинин принциптерине таянып түзүлгөн демократия жана экономика - коомго шайкеш гана келбестен, анын өнүгүшү үчүн да турмуштук мааниге да ээ.

Бешинчи глава

Экологиялык жана руханий багыттар

5.1. Табият менен шайкеш жашоо жана руханий кайра жаралуу - бул Демократиялык кодекстин ажырагыс түшүнүктөрү. Табият, коом жана жарандын биримдиги жана тең салмактуулугу - Кыргызстандын туруктуу демократиялык тең салмакталган өнүгүшүнүн - негизги дөөлөттөрү.

5.2. Адам-жарандын Табигый байлыктарга карата мамилеси коомдун ыймандык жактан жетилген деңгээлин чагылдырат. Керектөөчүлүк коом айланачөйрөнүн булганышынын жана курчап турган чөйрөнү ысырапчылык менен пайдалануунун негизги күнөкөрү болот. Буга байланыштуу трансулуттук корпорациялар жана улуттук өнөр жай ишканалары, өз өндүрүшүн баштаардан мурда биринчи кезекте, айланачөйрөнүн булганышын болжолдоого жана аны болтурбоочу чараларды алдын ала көрүүгө тийиш. Экологиялык экспертиза жана адамдын ишаракеттеринин (мисалы, өнөржайдын) айланачөйрөгө тийгизе турган таасирине карата мониторинг жүргүзүү коомчулук тарабынан контролдоонун ажырагыс бөлүгү болуп калууга тийиш. Экономикалык жана финансы кирешелери экосистеманы - Жердеги жашоотиричиликтин негизин сактоодон жогору коюлбоого тийиш.

5.3. Укуктук мамлекет, ошондой эле "катышуу экономикасы", натыйжалуу башкаруу, эл бийлиги жана мамлекеттүүлүк идеясын турмушка ашыруу менен бирге дүйнөгө экологиялык көз караш жана маданий жана руханий кайра жаралуу демократиялык аңсезимдин негизги пайдубалын түзөт.

5.4. Ыймандуулук жан дүйнөнүн экологиясы жана айланачөйрөнүн тазалыгы менен байланыштуу. Адепсиздик жана адамдардын ыймансыздыгы коомдук гана эмес, экологиялык тең салмактуулукту да бузушуна шарт түзөт.

5.5. Жаңы муунду укуктук жана эстетикалык жактан тарбиялоо ыймандуулук-экологиялык жактан өнүгүүгө өбөлгө болууга тийиш. Бул маселелер билим берүү тутумунда жана үйбүлөлүк тарбиялоодо өзүнүн татыктуу ордун ээлөөгө тийиш.

5.6. Адамдын укуктарын коргоо жана табиятты коргоо күчтүү демократиялык мамлекетти куруу үчүн бирдей мааниге ээ. Демократиялык курулуштун ийгиликтери толугу менен турмушка чыгармачыл мамиле жасоого жана мамлекеттик курулуш менен бирдей деңгээлде айланачөйрөнү өзгөртүү ыкмасына да жеке тиешеси бар деген сезимге жараша болот.

5.7. Табият - коомдун жашоотиричилигинин түздөнтүз катышуучусу. Биологиялык көп түрдүүлүктү калыбына келтирүү, суунун тазалыгын сактоо, аба мейкинин булгоону токтотуу, топуракты жакшыртуу жана байытуу - ар бир кишинин жарандык милдети. Туризм, альпинизм, курорттук жана башка калыбына келтирүүчү жана денсоолукту оңоочу объекттер улуттук дөөлөт жана элдик кенч болуп калууга тийиш.

5.8. Маданият, илим жана билим берүү коомду демократиялаштыруунун жана демократиялык инсандын өнүгүшүнүн ажырагыс элементтерин түзөт. Руханий жактан кайра жаралуу жана маданияттуу өнүгүү азыркы цивилизациянын Кыргызстандагы көрүнүшүнүн зарыл сапаты болуп калууда. Маданиятсыздык, мыйзамсыздык жана таланттарга колдоо көрсөтпөө өкүм сүргөн өлкөдө жаңы нерсени жаратуу жана экономиканы өнүктүрүү мүмкүн эмес. Маданият чөйрөсүн, өзгөчө илимди жана билим берүүнү өнүктүрүүсүз, ошондой эле экологиялык көз карашты калыптандыруусуз - мамлекеттин келечеги жок.

5.9. Тарыхта орчундуу из калтырган Кыргыз мамлекеттигинин биологиялыкжана руханий негизи даанышмандардын жана баатырлардын төрөлүшүнө өбөлгө болгон, дүйнөгө өз генийлерин жана пайгамбарларын берген көп улуттук таза генофонд болгон жана болуп калууда. Төрөлө элек урпактар биздин демократиялык жамаатыбыздан балага, энеге жана карыкартаң атаэнелерге акылэстүү мамиле жасоону күтүшөт. Улуттун таза Генетикалык фонду табигый дөөлөт, жана ал ар тараптан корголууга тийиш.

5.10. Демократиялык күнүмдүк жүрүмтурумдун негизин денсоолукта, таза жашоо мүнөзү түзөт. Аракечтиктен, баңгиликтен, тамеки тартуудан, токсикоманиядан, ар кандай башка аша чабуулардан жана башка кемчиликтерден алыс болгон адамдар, эреже катары, абийирдүү жана тартиптүү болушат. Демократиялык коом адамдын денсоолугун сактоо жана чыңдоо үчүн шарт түзүүгө милдеттүү.

5.11. Улуттук жана дүйнөлүк маданий дөөлөттөргө болгон мамиле коомдун ыймандуулугунун абалын чагылдырат. Кыргызстандын бирдиктүү калкын түзгөн бардык улуттардын жакшы каадасалттары, маданий жана үйбүлөлүк турмуштиричиликтик дөөлөттөрү, тилдери, майрамдык салттары, жөрөлгөлөрү, адепахлактык ырымжырымдары баа жеткис мурас катары колдоого татыктуу.

5.12. Чыныгы демократиялык мамилелер үйбүлөдөн башталат жана демократиялуулук муундардын байланышын бекемдейт. Нике үйбүлөлүк ыйык очок менен тагдырлары байланышкан эркек менен аялдын тарыхый жактан текшерилген жана турмуштук мааниге ээ болгон бирлиги болуу менен үйдүн ыйык очогун түзөт. Дени сак таза үйбүлө жарандык коомдун эң баалуу институту жана эгемен мамлекеттин руханий негизи болуп эсептелет.

5.13. Коомдук пикир жубайлык мамилелердин бузулушуна либералдык жана эрки бош мамиле жасоого жол бербеши керек. Үйбүлөлүк биримдикке кирүү менен адамдар жаңы муунду багуу жана тарбиялоо жагын, ошондой эле укуктук жана мүлктүк маселелерди камтуу менен өз ара милдеттенмелери жөнүндө нике келишимин түзүүгө милдеттүү.

5.14. Үйбүлөлүк мамиле адамдын коомдук жүрүмтурумунда чагылдырылат; ал эми ынтымаксыз үйбүлө дени сак эмес жана жакшылыкты билбеген урпактарды жаратуу менен, терс социалдык кубулуштарга өбөлгө түзөт.

5.15. Улуттук тили, каадасалты, үйбүлөлүк этикасы, тарыхы жана улуттук мамлекеттиги ар бир элдин ыйык дөөлөтү болот. Өзүнүн түптамырын, өз тилин жана үйбүлөлүк каадасалтын билбеген, этностор аралык акылэстүү мамилелерди сактабаган эл жаңы замандын демократиялык ыкмаларын кабылдай албайт. Киши өзүнүн Атамекенин билүүгө милдеттүү. Тарыхый эстин жоктугу ыймандуулук жагынан бузулуунун себеби жана башаты болушу мүмкүн. Чыгармачыл жана иштиктүү инсан, эреже катары, үйбүлөдөн башталат.

Алтынчы глава

Бийлик жана оппозиция

6.1. Мамлекеттик бийлик жана оппозиция демократиялык жана адилеттүү өлкөдө жанаша жашай алышат. Бийлик жана оппозиция элдин жана өлкөнүн бакубатчылыгынын кызыкчылыгында бирин бири толуктап, баарлашууга жана өнөктөштүк мамилелерге умтулууга тийиш.

6.2. Конструктивдүү оппозиция жана демократиялык бийлик прогрессивдүү коомдук түзүлүштүн эки канатын түзөт. Оппозициянын барында гана бийликтолук кандуу, кыймылдуу болушу мүмкүн. Оппозиция калктын белгилүү бир бөлүгүнүн таламдарын камтуу менен өзүн жарамдуу саясий күч катары көрсөтө алат.

6.3. Оппозиция да, бийлик да жанаша жашоо жана өзара аракеттенишүү шарттарын сактоого жана төмөнкүдөй принциптерди карманууга тийиш:

- эл алдындагы жоопкерчилик,

- транспаренттүүлүк,

- жарандык коомдун алдында отчет бөрүүчүлүк,

- көзөмөлдө болуу жана ишаракеттеринин натыйжасы үчүн жоопкерчилик,

- сабырдуулук.

6.4. Бийлик үчүн күрөшүүнүн маалыматтык маданияты "кара пикир" жана "элдик ушак" сыяктуу коомдун аңсезимине жана адамдын беделине доо келтирүүчү каражаттарды жокко чыгарууга тийиш. Бийлик үчүн күрөштүн демократиялык эмес жана ыймансыз ыкмалары коомчулук тарабынан айыпталууга тийиш, ал эми бийлик үчүн күрөштүн ыймансыз ыкмаларын токтотуу үчүн мына ушундай ушак-айыңдарга каршы коомдук пикирди калыптандыруу эреже болуп калууга тийиш.

6.5. Шайлоочулар алдындагы акниетсиздик, ишке ашырылгыс колдон келбеген жыргалчылыкты убада кылуу, оппоненттер менен "алчы-таа" ойноо, аларга каршы маданиятсыз күрөшүү ыкмаларын пайдалануу Демократиялык кодекстин принциптерине ылайык келбейт. Мында ар бир саясий ишмер өлкөнүн келечеги үчүн жоопкерчиликте болуу менен коомдук пикирди калыптандыра алат.

6.6. Демократия чынчыл жана сергек саясатты тааныйт. Турмушта болбогон чындыктар жана ишке ашырылгыс идеялар жөнүндө жоопкерчиликсиз билдирүүлөрдүн түрү катары популизм бул кодекс тарабынан ыймансыздык жана саясий маселелерди чечүүнүн демократиялык эмес ыкмасы катары каралат.

6.7. Демократия (элдик бийлик) жана экстремизм эч келишкис. Экстремизм анын кандай гана түрүндө болбосун (анын ичинде терроризм) кандай гана чагылдырылууда болбосун кадимки демократиялык коом үчүн жат.

6.8. Бийлик тарабынан да, ошондой эле оппозиция тарабынан да чындыкка карата монополия демократиянын принциптерине ылайык келбейт. Бардык саясий чечимдер эл тарабынан бааланууга жана колдоого алынууга тийиш, болбосо диктатура жана авторитаризм үчүн жылчык пайда болот.

6.9. Бийликти узурпациялоо жана саясий экстремизм өз убагында токтотулууга тийиш. Жарандык коом демократиялык шайлоолор жолу аркылуу же мыйзамдын күчү менен мындай кубулушту ишеничтүү токтото алат. Айрым адамдар же мамлекеттик органдар тарабынан кокусунан же атайылап эле бийликти узурпациялоо коркунучтары көбүнесе айрым лидерлер же бийликтер менен саясий оюн ойноонун натыйжасында жарандык коомдун өкүлдөрү тарабынан колдоого алынат.

6.10. Авторитардуулук түптамырынан адамзаттын табыятына каршы келет, ошондон да улам анын көрүнүштөрү өз убагында бийликтин өзү тарабынан да жана жарандык коом тарабынан да токтотулууга тийиш. Өлкөнүдемократиялыккурууга каршы болгон демагогияга бийлик ыйгарым укуктарын туура ишке ашырууну жана бийлик түзүмдөрүнүн ишаракеттерине карата чыныгы коомдук көзөмөлдү камтыган натыйжалуу чараларды каршы коюу зарыл.

6.11. Демократиялык коом жана натыйжалуу башкаруу жана адамдын укуктары өлкөдө саясий стабилдүүлүккө жетишүүнүн жана аны сактоонун ички ажырагыс факторлору болуп кызмат кылат. Стабилдүү өлкөдө гана күчтүү элдик бийлик менен бирге бекем демократиялык мамлекетти куруу жана экономиканын жогорку өсүшүн камсыз кылуу мүмкүн. Стабилдүүлүк, качан бардык жарандардын көпчүлүгү "Элдин улуулугу - балдардын, неберелердин, демек жалпы өлкөнүн татыктуу келечеги үчүн биримдигинде" деген уюштургуч идеяны түшүнгөн учурда гана, жалпы улуттук биригүүдөн башталат.

6.12. Демократиялык декларация өлкөдө адамдын укуктарын бузуу үчүн чүмбөт болушу мүмкүн эмес, жана ошондуктан бийликтин ишаракеттерине карата коомдук контроль демократиялык укуктук аңсезимди өнүктүрүү үчүн кепил катары чыгат.

6.13. Акылэс, Арнамыс жана Абийир, Тартип жана Стабилдүүлүк, айлана чөйрөнүн Тазалыгы, Бакубатчылык бийлик тарабынан демократиялык тартиптин турмушка ашырылышы - бирибирине өз ара байланыштуу. Ошондуктан, ушулар демократиялык аңсезимдин негизин түзөт.

Жетинчи глава

Кыргызстан калкынын Демократиялык

кодексинин эларалык мааниси

7.1. Ар бир адам эларалык укуктун субъекти болуп эсептелет. Мамлекет өзүнүн ар жаранына кандай гана болбосун колдон келген бардык юридикалык жана дипломатиялык ыкмалар менен эларалык байланыштарды, ошондой эле жеке мамилелерди түзүүгө көмөк берет. Кыргыз Республикасынын жаранынын өз наркнасилинин сезими кандай гана болбосун чет өлкөлүк өкүлдөрдүн астында ийилип, жагынууга тоскоолдук кылууга тийиш. Ошондуктан, жүрүмтурумдун Демократиялык кодексинин шарттарын кабыл алуу менен жарандык укуктук аңсезимди ырааттуу түрдө бекемдөө мааниге ээ.

7.2. Агрессия, эларалык маселелерди күч менен чечүү азыркы кездеги эларалык мамилелер үчүн алгылыксыз. Демократизмдин өзүнчө бир өлкөдө гана эмес, дүйнөлүк саясатта да жетишсиздиги, мамлекеттер аралык келишимдерди айланып өтүү менен жарандык жана эларалык чырчатактарды пайда кылат.

7.3. Бул Демократиялык кодекс кандай гана болбосун жарандын саясий, экономикалык жана гуманитардык ишаракеттери үчүн жоопкерчилигин жогорулатуу менен анын эларалык иммунитетин камсыз кылуунун зарыл шарты болуп эсептелген Адам укуктарынын Дүйнөлүк таасирдүүлүгүн таанууга дүйнөлүк коомчулукту дагы бир жолу чакырат.

7.4. Өзүнүн жеке пайдасы үчүн эч ким өлкөнүн таламдарын бузууга тийиш эмес. Адам укуктарынын бүткүл дүйнөлүк таасирдүүлүгүнө карата чакырык адам тарабынан жасалган мыйзам бузуулар улуттук гана эмес, эларалык укуктун негизинде да кароонун объекти болуп калууга тийиш деген талапты камтыйт.

7.5. Кыргыз Республикасы демократиянын негиздерин башка өлкөлөрдөн гана үйрөнбөстөн, ушул кодексте баяндалган идеяларды турмушка ашыруу үчүн жаңы жалпы тең укуктуу демократиялык ой жүгүртүүнүн демилге жараткан өлкө да болуп калышы мүмкүн. Ошол эле учурда дүйнөлүк жамааттагы конструктивдүү өз ара мамилелер, союздаштарга карата жакшы ниеттер жана ишкер өнөктөр менен паритеттүү өз ара аракеттенишүүлөр эларалык мамилелерде жагымдуу климатты пайда кылуу менен өлкөбүздүн стабилдүүлүгүн жана ишеничтүү келечегин бекемдейт.

7.6. Эларалык маселелерди күч менен чечүүнү, идеологиялык жана диний маанайдагы экстремизмди адамзаттын келечекте тынч өнүгүшүн камсыз кыла ала турган күч колдонбоо жана пацифизм идеяларына айландырылууга жана алмаштырылууга тийиш. Акырындык менен үстөмдүк кылууга багытталган ар кандай куралдуу жана экстремисттик ыкмаларды анахронизмге айланткан күч колдонбой аракеттенишүү доору башталууга тийиш.

7.7. Азырынча глобалдашуу процесси дүйнөлүк демократиялык тартипти камтый элек болгондуктан, улам дүйнө иш жүзүндө жаңы демократиялык принциптерге муктаж. Табигый запастардын жакырданышы, экологиянын бузулушу, терроризм, баңгичилик жана башка глобалдуулук чакырыктары демократиялык ыймандуулук принциптерине карамакаршы келет.

7.8. Эларалык демократиялык тартиптин принциптери төмөнкүлөр болуп калууга тийиш:

- дүйнөлүк мейкиндикте көзкарандысыз сот бийлигин жана көзкарандысыз жалпыга маалымдоо каражаттарын түзүү;

- куралдуу күчтөргө карата эларалык жарандык контролду камсыз кылуу;

- жарандык коомдорго отчеттуу болгон өкмөттөрдү калыптандырууга умтулуу;

- өлкөлөрдүн өз ара аракеттениши жана өз ара байышы үчүн жагымдуу болгон ачык экономикалык зоналарды өнүктүрүү;

- глобалдык коррупцияны жана эларалык терроризмди жок кылуу;

- соода эркиндиги менен дүйнөлүк экономиканын динамикалуу өнүгүшүнүн, адам укуктары менен күчөп бараткан экономикалык теңсиздиктин тенденцияларын жумшартуунун ортосундагы баланс.

7.9. Ушул Демократиялык кодекске таянуу менен Кыргызстандын коомчулугу эларалык жана ыймандуулук укуктук демилге катары дүйнөлүк жамаатка Дүйнөлүк Парламенттер аралык Сантьяго жолугушуусунда (Чили) ((1) эскертүүнү караңыз) башталган Дүйнөлүк Демократиялык кодексти даярдоо демилгеси менен кайрылуу керек деп эсептейт.

7.10. Дүйнөлүк демократиялык жамаатка жоболору бардык мамлекеттер тарабынан милдеттүү түрдө аткарылууга тийиш болгон Адам укуктарынын Жалпы Декларациясы сыяктуу Глобалдык Жалпы адамзаттык Келишимдин вариантын иштеп чыгуу сунуш кылынууда. Кыргыз Республикасынын мамлекеттик идеологиясынын бир бөлүгү болуп эсептелген Коомдук Келишимдин түрү катары Демократиялык кодекстин принциптерин турмушка ашыруу аркылуу коомду жогорку идеалдарга барабара жетишүүнүн жакшы үлгүсүн көрсөтүү милдетин Кыргызстан өзүнө алат. Ар бир чоң же кичине мамлекет Дүйнөлүк Демократиялык кодексти жана жалпы кабыл алынган Эларалык Келишимдерди жана адам укуктары менен эркиндиктеринин эларалык принциптерин жетекчиликке алуу менен эларалык аренада өз таламдарын коргоого тийиш.

7.11. Демократиялык кодекс мамлекеттик саясат рангына көтөрүлөт жана бул эреже бардыгы үчүн - карапайым жарандан мамлекет башчысына чейин таасирдүү болот. Демократиялык эрежени бузуу, ишенбөөчүлүк билдирүү жолжоболорун камтуу менен коом тарабынан айыпталууга алып келет.

Ошентип, Кыргызстан калкынын Демократиялык кодекси азыркы кездеги укук философиясынын Коомдук Келишим түрүндөгү ыймандуулук жолжоболорун камтыйт жана ал, кеңири мааниде, инсандын укуктарын урматтоо, чыгармачыл оптимизм жана чындыкка чыгармачыл мамиле жасоо, кызмат кылуу жана демократиялык аңсезимдин негизи катары жаратмандык сыяктуу жалпы турмуштук принциптер менен бириккен адамдардын позициясын бекемдөө үчүн жарандык коом менен мамлекеттин өз ара аркеттенишин чагылдырат.

Демократиялык кодекстин сөздүгү

Анархия - бардыгына жол берилгендик жүрүмтурумунун, топтошкон адамдардын ээнбаштык психологиясынын, өзгөчө кылмыштуулуктун көрүнүшү. А. коомдо тартипсиздикти пайда кылуу үчүн адамдарды ачык эле көкүтүү менен коштолот. А. кээде кан төгүүлөр жана топтошкон адамдардын бийлиги менен аяктаган. А. жана ач айкырык, куу сүрөөн мазмуну жагынан бирдей: натыйжалары боюнча экөө тең кыйроолорго алып келет.

Анахронизм - эскилиги жетип, керектен чыгып калган кубулуш, азыркы мезгилге шайкеш келбеген түшүнүк.

Ач айкырык, куу сүрөөн (Охлократия) - кыйкырыксүрөөн, кээде кыйратып талкалоо жана Өкмөткө каршы ураандар менен көңүлдү өзүнө буруу максатын көздөгөн топтошокон адамдардын үстөмдүгү, ызычуулуу кампания.

Бийликти узурпациялоо өзүнүн коомдук жана кызмат абалынан аша чабуу менен пайдалангандыктын кеңири кездешкен түрлөрүнүн бири, бийликте болуунун сыпайыгерчилик принциптерин бузгандык, колунда бийлиги болгон жана коомдук пикир жана мыйзам (Конституция) менен эсептешпестен жеке бийлигинен чексиз пайдаланган бир кишинин өтө көп ыйгарым укуктарын камсыз кылуу.

Гендердик саясат - эркектер менен аялдардын теңчилдигинин саясаты, аялдардын укуктарын эркек калкынан коргоо, иште, кесипке ээ болууда, эмгекке акы төлөөдө Г.с. жыныстык жагынан ар кандай басмырлоону жокко чыгарат.

Демократия - элдин бийлиги, калктын мамлекетти башкаруудагы өз ролун таанып билиши, укуктар жана эркиндик менен катар тартипти жана жоопкерчиликги да аңдап билүү. Д. калктын коомдун жана саясаттын маанилүү маселелери боюнча чечим кабыл алууга добуштардын көпчүлүгү менен катышуусун билдирет. Д. ар бир кишинин жалпы ишке кошкон салымын эске алуу менен азчылыктардын да укуктарын тааныйт.

Жарандык коом - ар кандай өкмөттүк эмес уюмдарга, жеке жана ыктыярдуу коомдорго бириккен калктын эң аракетчил бөлүгү. Ж.к. чечимдерди кабыл алууга жигердүү катышат, мыйзам чыгаруу ишине сунуш киргизип турат. Ж.к. жалпыга маалымдоо каражаттары, коомдук угуулар, жарандык экспертиза ж.д.у.с. өзү колдоно алган бардык ыкмалар аркылуу бийликтин аракеттерин көзөмөлдөп турат.

Индивид - үйбүлөдө, коомдо жана мамлекетте өз ордуна ээ болгон инсан, айрым бир киши.

Ишеним бербөө (Импичмент) - кызматтык этиканы кандайдырбир далилденген бузуулар боюнча мамлекет башчысына ишенбөө. Мамлекеттик жетекчиликтин жаңжалдуу жана өлкөнүн беделине зыян келтирген аракеттери айрым учурларда ишенбөөчүлүк билдирүү жолжоболоруна жана бийликтен четтетүүгө алып келет.

Кландуулук - финансылык, жердештик, туугандык жана досчулук мамилелер боюнча белгилүү бир топторго биригүүчүлүк жана мындай байланыштардын негизинде кызматтык этиканы бузуу, "өз кишилерин" мамлекеттик кызматтарга сүрөөнгө алуу. К. саясатта саясий оюндарды жүргүзүүгө, "кош стандарттарга" (эки жүздүүлүккө) алып келет.

Кодекс өлкөнү куруунун жана инсанды калыптандыруунун жүрүмтурумдук жана аткаруучулук факторлоруна багытталган жолжоболордун, эрежелердин жана принциптердин тутуму. К. - бул адамдардын зарыл болгон жүрүмтурум жана ишаракет эрежелерин тутуу үчүн канондор. Байыртадан эле абийирдүүлүктүн жазылган жана жазылбаган кодекстери болуп келген.

Корпорациялык этика - салттуу түрдө Чыгыштын жамааттык, биримдикке умтулуучулук жолжоболорунун тутуму. Көптөгөн салттуу коомдордо индивидуализм барабара салттуу корпорациялуулукту сүрүп чыгарды. Бирок, корпорациялуулук жашоотурмуштан кеткен жок жана адамдардын кыйынчылык шарттарда биргелешип тирүү жашап калуу негиздеринин бири болуп кала берүүдө. Үйбүлөлүүлүк, кландуулук, жамаатчылык, кеңешүүчүлүк корпорациялык этиканын качан гана кандайдыр бир жалпы иштер боюнча тагдыр чечер чечимдер көпчүлүк тарабынан, жамаатчылыктын бардык салттарын сактоо менен (мисалы, аксакалдар соту) кабыл алынган учурдагы корпорациялык этиканын негизи болуп эсептелет.

Коррупция - абийирсиздик, өзүнө паракорлукту, кызматтык туура эмес өз ара мамилелерди, мыйзамсыз же өзүнүн кызматтык милдеттерин аткарууда кандайдырбир кызмат көрсөткөндүгү үчүн сыйлоо. Адамдын сатыла берүүчүлүгү, убактылуу пайдаларга умтулуу жана алысты көрө билбегендик - коррупциялангандыктын белгиси.

Менталитет - ой жүгүртүү масштабы, жамаатташ жашоонун коомдо кабыл алынган негизги эрежелери, адамдардын өзүнөзү аңдап билүүсүнүн бирдиктүү эрежелериндеги психологиясы, көнүмүш адаттары жана өзүнө өзү баа берүүсү.

Оппозиция - бийликке карамакаршы турган жана жалпыга маалымдоокаражаттары, митингдер, каршылык билдирүү же бийликтин аракеттерин колдоо, бийликтин жана мамлекеттик жетекчиликтин ишин сындоо сыяктуу коомдук аракеттер. О. адатта токтотуу жана тең салмактоо тутуму катары мамлекеттик бийликти толуктап турат. О. өкмөттүк эмес уюмдардан жана алардын лидерлеринен турат.

Плюрализм - көп түрдүүлүк, көптөгөн пикирлерге, саясий программаларга жол берүүчүлүк, кала берсе коомдун эркин турмушка ашырууда бирин бири толуктоо.

Толеранттуулук (Сабырдуулук) - чыдамкайлык, жашоо стандарты менен айырмаланган башка кишилердин жүрүмтурумуна карата кеңири көзкараш. Бул - кабыл албоочулук, чоочуркоо сезимдерин жана кандайдыр бир душмандык ниеттерди пайда кылбоого тийиш болгон диний, улуттук, партиялык, саясий айырмачылыктар. Т. кеңири билимдүү, адаттагыдан тышкары ой жүгүртө алган адамдарга мүнөздүү келет. Сабырдуу кишилер адатта башкаларга көз артпайт жана башкалардын чабал жактарына кечиримдүү болушат.

Транспаренттүүлүк (Тунуктук) - адамдын кирешелери, чарбалыкфинансы ишаракеттери, коомдук жана жеке турмушу сыяктуу кубулуштардын коом үчүн жабык эместиги, тунуктугу, ачыктыгы. Чиновниктердин коомдон жашырынган, ууру сымал жашоосу демократиялык мамлекеттерде ачык сынга алынат. Тунук эместик өз кызмат абалынан аша чаап пайдалануу, коррупция, кайдыгерлик жана адамдардын ар кандай башка жаман жактарынын байкалышына карата түздөнтүз жол болуп эсептелет.

Укук субъекти - укуктун субъекти, коомго, саясатка таасир тийгизүү укугу бар, коомдо бардык эркиндиктен пайдаланган, кандайдыр бир коомдук мааниге ээ болгон маселелер боюнча сунуш киргизүүчү адамдар.

Чинге баш уруу, бийликке сыйынуу - бийликке, рангы боюнча башчысына, өзгөчө маани берүү, "байманаптык" кылыкжоруктарын жана бийлик ыйгарым укуктарын камтуу менен этиканы бузууну кечирүү менен кызмат орундарынын, жогорку чиндердин алдында ийилүүнүн саркындысы.

Шайлоолордун демократиялык принциптери - шайлоолордун адилеттиги, абийирдүүлүгү, тунуктугу жана бардык байкоочулар үчүн ачыктыгы.

Эскертүү:

1. "Эларалык демократиялык коопсуздук кеңешин түзүү идеясын Кыргызстандын Парламентарийлери сунуш кылышкан жана Парламенттер аралык союзда ал жактырылган. Бул сунуш Чилидеги парламенттердин азыркы дүйнөдөгү ролу жөнүндөгү Сантьяго конференциясында айтылды. "Кыргызстан - укуктардын жана эркиндиктердин өлкөсү" жаңы идеология жарыялангандан кийин республикада Демократиялык коопсуздук кеңеши түзүлгөн. Сантьягодо чогулгандар үчүн ал ориентир болуп калды. Жаңы түзүм демократиялык принциптердин бузулушунун мониторинги боюнча бардык өлкөлөрдүн парламенттеринин ишаракеттерин координациялоого, маалымат берүүгө, саясий бийлик институттарынын ишаракеттерине баа берүүгө жана кризистерди алдын алуу жана алардан чыгуу боюнча сунуштарды берүүгө тийиш.". - "Кыргыэ кабар" маалымат агентствосу, июль, 2003.

